
	1
	Լյուդմիլա Սահակյան
17.02.2025 21:03:30
	Սահակյան Լյուդմիլա Գովելի է յուրաքանչյուր նորը,որը գնալով ավելի է կատարելագործվում և մշակվում,բայց կարելի է հաշվի առնել այն հանգամանքը,որ չի կարելի դասերը թողել ազատ և ուսուցչին ցանուցել վարժանքի,դա կարելի է անցկացնել առանց ուուցիչների ,որովհետև այսօր շատ դպրոցներում կան տղամարդ ուսուցիչների պակաս։
	Չի ընդունվել
«Զինվորական ծառայության և զինծառայողի կարգավիճակի մասին» օրենքի 59-րդ հոդվածի 6-րդ մասի համաձայն՝ քաղաքացին վարժական հավաքի կանչվում է իր հաշվառման վայրի զինվորական կոմիսարիատի կողմից նշված օրենքի 20-րդ հոդվածի 4-րդ մասի համաձայն տրված ծանուցման համաձայն: Ծանուցման հիման վրա զինվորական կոմիսարիատ ներկայացած քաղաքացին անցնում է բուժհետազոտում, որի արդյունքներով վարժական հավաքի կանչվելու ենթակա ճանաչվելու, ինչպես նաև նույն օրենքի 21-րդ հոդվածի 1-ին մասի 3-րդ կետով (Շարքային կազմի պարտադիր զինվորական ծառայությունից ազատվում է այն քաղաքացին, որը`ունի Հայաստանի Հանրապետության պաշտպանության մարտական գործողությունների ժամանակ զոհված (մահացած) ծնող կամ եղբայր կամ քույր, կամ որն ընտանիքի միակ արու զավակն է և ունի Հայաստանի Հանրապետության զինված ուժերում կամ այլ զորքերում կամ Հայաստանի Հանրապետության միջազգային պայմանագրերով Հայաստանի Հանրապետությունում տեղակայված օտարերկրյա պետությունների զինվորական ստորաբաժանումներում զինվորական ծառայության ընթացքում զոհված (մահացած) ծնող կամ եղբայր կամ քույր) կամ «Պաշտպանության մասին» Հայաստանի Հանրապետության օրենքի 29-րդ հոդվածի 2-րդ մասով (Զորահավաքային զորակոչի ենթակա չէ այն քաղաքացին, որը`ամրագրվել է Հայաստանի Հանրապետության կառավարության սահմանած կարգով, առողջական վիճակի պատճառով ճանաչվել է զինվորական ծառայության համար ոչ պիտանի, ունի չորս և ավելի երեխա, Հայաստանի Հանրապետության Ազգային ժողովի պատգամավոր կամ Հայաստանի Հանրապետության կառավարության անդամ կամ դատավոր կամ Կենտրոնական ընտրական հանձնաժողովի անդամ է, ինչպես նաև Մարդու իրավունքների պաշտպանը, ունի 65 տարին լրացած կամ առաջին խմբի հաշմանդամություն ունեցող կամ ֆունկցիոնալության խորը աստիճանի սահմանափակում ունեցող կամ դատարանի՝ օրինական ուժի մեջ մտած վճռով անգործունակ ճանաչված ծնողներ (միայնակ ծնող), եթե ծնողները (միայնակ ծնողը) չունեն այլ զավակ կամ ունեն այլ զավակ, որն անչափահաս է կամ ունի առաջին խմբի հաշմանդամություն կամ ֆունկցիոնալության խորը աստիճանի սահմանափակում կամ դատարանի` օրինական ուժի մեջ մտած վճռով ճանաչված է անգործունակ կամ գտնվում է պարտադիր զինվորական ծառայության մեջ ունի երեխա, որին խնամում է միայնակ, ունի իր խնամքի տակ գտնվող մինչև 18 տարեկան կամ 18 տարեկանից բարձր, բայց առաջին խմբի հաշմանդամություն ունեցող կամ ֆունկցիոնալության խորը աստիճանի սահմանափակում ունեցող կամ դատարանի՝ օրինական ուժի մեջ մտած վճռով անգործունակ ճանաչված քույր կամ եղբայր, եթե չկա վերջիններիս ընտանիքի անդամ համարվող այլ անձ) սահմանված պայմաններ չունենալու դեպքերում ուղարկվում է վարժական հավաքի անցկացման վայր:
	Փոփոխություններ կատարված չեն:

	2
	Անդրանիկ Վարդանեան
15.02.2025 11:13:45
	աւաղ, այս մասը  > մասնագիտական վերապատրաստ­ման և պատրաստման, բարձրագույն կրթություն ունեցող ենթասպա­յա­կան կազմից պահեստա­զորի սպաների պատ­րաս­տման նպատակով  ընդհանրապէս տրամաբանական չի։ մանաւանդ երբ նշւում է, որ  > ներգրավվում է ոչ ավելի, քան 25 օրացույցային օր ժամկետով  ստացւում է, որ երկրի խելացի մարդկանց, պէտք է տանել վարժական հաւաքների, առանց հասկանալու դրա ազդեցութիւնը երկրի տնտեսութեան վրայ։  հաշուի առնելով վերջերս բարձրացրած հարկերը, աւելի տրամաբանական կը լինէր ռազմական աշխատատեղեր բացելը։  Բացի այդ, նկատի պէտք է ունենալ երկու հանգամանք։  առաջինը՝ երբ քաղաքացին դադար է վերցնում իր աշխատանքից, ապա հետ վերադառնալուց, իր արտադրողականութիւնը մի անգամից չի վերադառնում 100%֊ի, այլ տեւում է շաբաթներ։  երկրորդը՝ նոյն դէպքն է տեղի ունենում երբ քաղաքացին գնում է վարժական հաւաքների։ Մինչեւ իր 100% պատրաստ լինելը, արդէն 25 օրն անցնում է։  ստացւում է, որ այս փոփոխութիւնը ոչ թէ միայն վնաս է հասցնում տնտեսութեանը, այլ նաեւ պիտանի չի երկրի ազգային անվտանգութեան համար։  սակայն աւելի լաւ տարբերակներ կան, օրինակ՝ աշխատանքի չգրանցուած քաղաքացիներին տանել զորավարժանքների, 25 օրուայ փոխարէն 3 ամսով, տրամադրելով նվազագոյն աշխատավարձ։ կամ՝ բարձրագոյն կրթութիւն ունեցող սպաներին տանել զորավարժանքների, որպէսզի օգնեն տարբեր վաշտերի իրենց տեխնիկական գիտելիքներով (քիմիա, ֆիզիկա, ՏՏ, եւ այլն)։  վստահ եմ աւելի լաւ տարբերակ հնարաւոր է մտածել երկրի անվտանգութիւնը լաւացնելու առանց տնտեսութեանը վնաս տալու։
	Չի ընդունվել
«Զինվորական ծառայության և զինծառայողի կարգավիճակի մասին» օրենքի 59-րդ հոդվածի 7-րդ մասի համաձայն՝ վարժական հավաքի ընթացքում քաղաքացին համարվում է զինծառայող, գրանցվում է վարժական հավաքի անցկացման վայրի զորամասի անձնակազմի ցուցակներում և վերցվում բոլոր տեսակի բավարարումների՝ ծառայությունն իրականացնելով զորանոցային պայմաններում և, ըստ անհրաժեշտության, ներգրավվելով մարտական հերթապահության, նրան հաշվարկվում է նշանակված զինվորական պաշտոնի համար նախատեսված պաշտոնային դրույքաչափ, ամրակցվում են զենք, զինամթերք և անհատական պաշտպանության միջոցներ, նրա վրա տարածվում են պայմանագրային զինծառայողների համար վերը նշված օրենքով և այլ օրենքներով սահմանված իրավունքները և պարտականությունները, սոցիալական երաշխիքները, վարժական հավաքի ժամանակահատվածը օրացուցային հաշվարկով ներառվում է քաղաքացու զինվորական ծառայության կամ աշխատանքային ընդհանուր ստաժում:
	Փոփոխություններ կատարված չեն:

	3
	Քնար Տեր—Հովհաննիսյան
14.02.2025 20:20:10
	1 Առաջարկում եմ Պահեստազորի վարժանքները լինեն կամավոր, այլ ոչ  թե պարտադիր: Քանի որ, ՀՀ քաղաքացիները արդեն մեկ անգամ անցել են պարտադիր զինվորական ծառայություն, ինչու պետք է նորից 25 օր պարտավոր լինեն ծառայել, ընդորում 14 օր անցնել մարտական հերթապահություն: 2 Տարիքային տարբեր խմբերի համար սահմանել վարժական հավաքների տարբեր տևողություն և բարդություն: Հաշվի առեք մարդկանց տարիքը,  ընտանեկան վիճակը, առողջությունը և այլ հանգամանքներ: 3 Սահմանել խրախուսական սոց.փաթեթ Կամավոր վարժական հավաքների մասնակիցներին: Այդպես մարդիք ավելի հետաքրքված կլինեն մասնակցելու վարժանքներին: Չասեք, որ սա բոլորիս պարտքն է պետության առաջ, քանի որ պարտքը արդեն կատարված է և մարդիք 2 տարի ծառայել են:
	Չի ընդունվել
Վարժական հավաքների նպատակն է ապահովել պահեստազորայինների զինվորական ունակությունների և մասնագիտությունների կատարելագործումը: «Զինվորական ծառայության և զինծառայողի կարգավիճակի մասին» օրենքի 59-րդ հոդվածի 5-րդ մասի պահանջների համաձայն՝ պահեստազորայինը կարող են վարժական հավաքի կանչվել զինվորական ծառայությունից արձակվելուց հետո` մեկ տարուց ոչ շուտ:
	Փոփոխություններ կատարված չեն:




